
Sentenza tal-Qorti tal-Gustizzja (L-Ewwel Awla) tas-16 a’ Lulju 2020 (talba ghal decizjoni preliminari
tal-Consiglio di Stato — I-Italja) — OC et, Adusbef, Federconsumatori, PB et, QA et vs Banca d’Italia,
Presidenza del Consiglio dei Ministri, Ministero dell’Economia e delle Finanze

(Kawza C-686/18) (!)

(Rinviju ghal decizjoni preliminari — Ammissibbilta — Artikoli 63 et seq. TFUE — Moviment liberu
tal-kapital — Artikoli 107 et seq. TFUE — Ghajnuna mill-Istat — Artikoli 16 u 17 tal-Karta tad-Drittijiet
Fundamentali tal-Unjoni Ewropea — Liberta ta’ intrapriza — Dritt ghall-proprjeta — Regolament (UE)
Nru 575/2013 — Rekwiziti prudenzjali applikabbli ghall-istituzzjonijiet ta’ kreditu u ghall-imprizi ta’
investiment — Artikolu 29 — Regolament (UE) Nru 1024/2013 — Artikolu 6(4) — SuperviZjoni prudenzjali
ta’ istituzzjonijiet ta’ kreditu — Kompiti specifici fdati lill-Bank Centrali Ewropew (BCE) — Regolament ta’
Delega (UE) Nru 241/2014 — Standards teknici regolatorji dwar ir-rekwiziti ta’ fondi proprji applikabbli
ghall-istituzzjonijiet — Legizlazzjoni nazzjonali li timponi limitu massimu ta’ attiv ghall-banek popolari
kkostitwiti fil-forma ta’ socjetajiet kooperattivi u li tippermetti l-limitazzjoni tad-dritt ghat-tifdija
tal-azzjonijiet tas-socji li jirtiraw)

(2020/C 297/11)

Lingwa tal-kawza: it-Taljan

Qorti tar-rinviju

Consiglio di Stato

Partijiet fil-kawza prin¢ipali

Rikorrenti: OC et, Adusbef, Federconsumatori, PB et, QA et
Konvenuti: Banca d’Italia, Presidenza del Consiglio dei Ministri, Ministero dell’Economia e delle Finanze

fil-prezenza ta”: Banca Popolare di Sondrio ScpA, Veneto Banca ScpA, Banco Popolare — Societa Cooperativa, Coordinamento
delle associazioni per la tutela dellambiente e dei diritti degli utenti e consumatori (Codacons), Banco BPM SpA, Unione di
Banche Italiane — Ubi Banca SpA, Banca Popolare di Milano, Amber Capital Italia SGR SpA, RZ et, Amber Capital UK LLP,
Unione di Banche Italiane — Ubi Banca ScpA, Banca Popolare di Vicenza ScpA, Banca Popolare dell’Etruria e del Lazio SC

Dispozittiv

1) L-Artikolu 29 tar-Regolament (UE) Nru 575/2013 tal-Parlament Ewropew u tal-Kunsill tas-26 ta’ Gunju 2013 dwar
ir-rekwiziti prudenzjali ghall-istituzzjonijiet ta’ kreditu u d-ditti tal-investiment u li jemenda r-Regolament (UE)
Nru 648/2012, l-Artikolu 10 tar-Regolament ta’ Delega tal-Kummissjoni (UE) Nru 241/2014 tas-7 ta’ Jannar 2014 li
jissupplimenta r-Regolament (UE) Nru 575/2013 tal-Parlament Ewropew u tal-Kunsill fir-rigward ta’ standards teknici
regolatorji ghar-Rekwiziti tal-Fondi Proprji ghall-istituzzjonijiet, kif ukoll l-Artikoli 16 u 17 tal-Karta tad-Drittijiet
Fundamentali tal-Unjoni Ewropea, ghandhom jigu interpretati fis-sens li ma jipprekludux legizlazzjoni ta’ Stat Membru li
tipprojbixxi lill-banek popolari stabbiliti fdan 1-Istat Membru milli jirrifjutaw li jifdu l-istrumenti ta’ fondi proprji izda li
tippermetti lil dawn il-banek jiddiferixxu ghal perjjodu illimitat it-tifdija tas-schem tas-so¢ju li jirtira u li jillimitaw
kompletament jew parzjalment l-ammont mifdi, kemm-il darba I-limiti ta’ tifdija decizi fil-kuntest tal-ezercizzju ta’ din
il-possibbilta ma jmorrux lil hinn minn dak li jkun mehtieg, fid-dawl tas-sitwazzjoni prudenzjali tal-imsemmija banek,
sabiex jigi zgurat li l-istrumenti kapitali mahruga minnhom ikunu eligibbli bhala strumenti ta’ ekwita komuni tal-grad 1,
fid-dawl, b’mod partikolari, tal-elementi msemmija fl-Artikolu 10(3) tar-Regolament ta’ Delega Nru 2412014, punt dan
li ghandu jigi vverifikat mill-qorti tar-rinviju.

2) L-Artikoli 63 et seq. TFUE ghandhom jigu interpretati fis-sens li ma jipprekludux legizlazzjoni ta’ Stat Membru li
tistabbilixxi limitu massimu ta’ attiv ghall-ezercizzju ta’ attivitajiet bankarji minn banek popolari stabbiliti fdan I-Istat
Membru u kkostitwiti fil-forma ta’ so¢jetajiet kooperattivi pubblici b'responsabbilta limitata, limitu li fil-kaz li jinqabez
dawn il-banek ikunu obbligati jittrasformaw ruhhom fkumpanniji pubbli¢i b’responsabbilta limitata, inaqqsu l-attiv
taghhom b’tali mod li jkun inqas minn dan il-limitu jew jipproc¢edu ghal-likwidazzjoni taghhom, kemm-il darba din
il-legizlazzjoni tkun adegwata sabiex tiggarantixxi li jintlahqu l-ghanijiet ta’ interess generali mfittxija minnha u ma
tmurx lil hinn minn dak li huwa necessarju sabiex jintlahqu dawn l-ghanijiet, punt dan li ghandu jigi vverifikat mill-qorti
tar-rinviju.

()  GU C 35, 28.1.2019.

